Ársskýrsla Skákfélagsins GM-Hellis.
Starfsárið 2013 var óvenju víðburðaríkt hjá félaginu. Félagið hét Goðinn–Mátar eftir sameiningu við taflfélagið Máta haustið 2012 og tók þátt í Íslandsmóti skákfélaga undir því nafni tímabilið 2012-13. A-lið félagsins varð í 5. sæti í 1. deild og B-lið félagsins vann sig upp í 1. deild með því að ná öðru sæti í 2. deild. Félagið átti einnig lið í 3. deild og í 4. deild.

Félagið hélt stórt skákmót í Reykjavík í vetrarbyrjun sem var vel sótt en aðal stafssemi þess var sem áður í Þingeyjarsýslu. Mótahald var með hefðbundnum hætti og félagið sinnti skákkennslu verkefnum á Húsavík og í Þingeyjarsveit. 

Félagar úr Goðanum-Mátum sáu um að manna skáksveit HSÞ sem vann öruggan sigur á Landsmótinu á Selfossi í sumar og í haust kom fyrsti Íslandsmeistaratitill félagsins í hús þegar Goðinn-Mátar urðu Íslandsmeistarar í hraðskák eftir ótrúlega spennandi keppni við Víkingaklúbbinn í ágústmánuði.

Í septembermánuðið 2013 urðu svo þau stórtíðindi á félagið sameinaðist aftur öðru taflfélagi. Núna var það taffélagið Hellir úr Reykjavík sem varð fyrir valinu og eftir þá sameiningu heitir félagið GM-Hellir (Goðinn-Mátar-Hellir) GM-Hellir er stærsta skákfélag á Íslandi, en 360 félagsmenn eru í því. Formaður þess er Hermann Aðalsteinsson, eða sá sami og verið hefur formaður Skákfélagsins Goðans sem síðar varð Goðinn-Mátar.
GM-Hellir hóf keppni á Íslandsmót skákfélaga sl. haust og stillti félagið upp 9 keppnisliðum sem saman stóð af 58 skákmönnum, í öllum deildum Íslandsmótsins. Keppnin gekk vel og varð A-lið félagsins í öðru sæti á Íslandsmótinu sem lauk í marsbyrjun 2014 og stefnt er að titlinum næst. 

Framtíðin er björt hjá GM-Helli. Félagið stefnir á að senda keppnislið til Bilbao á Spáni í september 2014 til þátttöku á Evrópumóti félagsliða í skák í fyrsta sinn, en afar fá íslensk skákfélög hafa sent lið í þá keppni hingað til. 
Hermann Aðalsteinsson formaður Skákfélagsins GM-Hellis 

